
					এই পাতাটির মুদ্রণ সংশোধন করা প্রয়োজন। 
-
1
৪১
টম ব্রাউনের স্কুলজীবন। কিছু নিষ্ঠুর, অসরল বা মিথ্যা তাহার উপর একান্ত ঘৃণা এবং যাহা সে ভাল বলিয়া সত্য বলিয়া বুঝিত তাহার প্রতি আন্তরিক শ্রদ্ধা, অন্য সকল ছেলেকে তাহার নিকট হইতে তফাৎ রাখিয়াছিল। '
টম চরিত্রগুণে অনেকাংশে ইষ্টের অনুরূপ হইলেও দুর্বলের পক্ষাবলম্বন করার প্রবৃত্তিটি তাহার স্বভাবে সমধিক পরিপুষ্টি লাভ করিয়াছিল; অধিক কি, ইহা তাহার নিকট এক প্রকার অবশ্যম্ভাব্য ছিল, যেমন পানাহার না করিলে পারিত না, তেমনি দুর্বলের পক্ষ অবলম্বন না করিয়া সে কিছুতেই পরিত না। ক্রিকেট বা ফুটবল খেলায় সে কখনও প্রবল পক্ষের দিকে মনের সঙ্গে খেলিতে পারিত না, এবং যখন কোন ছেলে লােকের অপ্রীতিভাজন বা বিপদগ্রস্ত হইত, সে তখনই তাহার সহিত যাচিয়া গিয়া মিত্ৰতা করিত।
ইষ্ট যাহাকে সাধারণত লােকের অপ্রিয় বলে তা ছিল না, কিন্তু তাহাদের চরিত্র যেমন পরিণতি লাভ করিতে লাগিল, টম এই কথাটা দিন দিনই অধিকতর হৃদয়ঙ্গম করিল যে ইষ্ট ক্রমশঃই বড়ই একক হইয়া পড়িতেছে, এবং তাহার সহযােগীগণের সহিত তেমন সাব করিতে পারিতেছে না, এবং সেই জন্যই বেশী করিয়া তাহাকে নিজের কাছে টানিয়া লইয়াছিল। টম নিয়ে ঢের বেশী লােকপ্রিয় ছিল, কেন না ভণ্ডামি ধরিবার শক্তি তাহার তাদৃশ প্রখর ছিল না, আর তা ছাড়া সে ঢের বেশী মিশুক ছিল। বিশেষ এই বয়সে সে লােকে মুখে নিজেদের যেরূর পরিচয় দিত বেশীর ভাগ হাতেই প্রত্যয় যাইত; কিন্তু তাহার যে হৃদয়ের একনিষ্ঠা, নিভিকতা ও সততা ছিল ঠিক ঐ সকল গুণেরই ইষ্ট সমধিক সমাদর করিত। সুতরাং উভয়ের মধ্যে সৌহার্দ্য অতি গভীর হইয়া উঠিয়াছিল।
ET.
।
-
E

		 এই পাতা শেষ সম্পাদিত হয়েছে ১২:৪৭টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

